
OZIQ-OVQAT 
BOZORINI QANDOLAT 
MAHSULOTLARI BILAN 
TO‘LDIRISHDA MARKETING 
STRATEGIYALARIDAN 
FOYDALANISHNI 
TAKOMILLASHTIRISH

Azlarova Munira Muxammad-Amin qizi
PhD, Toshkent davlat iqtisodiyot universiteti

Annotatsiya: Ushbu ilmiy maqolada oziqovqat bozorini qandolat mahsulotlari bilan to‘ldirishda, sifatli qandolat mahsulot
lari ishlab chiqarish, iste’molchilarning xohishistaklarini o‘rganish, qandolat mahsulotlari bozorini marketing strategiyalari 
asosida rivojlantirish, aholining qandolat mahsulotlariga bo‘lgan talablari ilmiy jihatdan o‘rganilgan. aholini zarur hajmda 
va keng assortimentda sifatli qandolat mahsulotlari bilan ta’minlash, aholining zarur hajmdagi qandolat mahsulotlariga 
oqilona narx belgilash, mahalliy qandolat mahsulotlari ishlab chiqaruvchilarni qo‘llab quvvatlash, qandolat mahsulotlari 
bozorini rivojlantirishni davlat tomonidan qo‘llabquvvatlash, tartibga solish va nazorat qilish bo‘yicha tizimli choratad
birlarni ishlab chiqish bo‘yicha taklif va tavsiyalar ishlab chiqilgan.

Kalit so‘zlar: iste’mol bozori, oziqovqat bozori, aholining talabi, tartibga solish, nazorat qilish, marketing startegiyasi, 
raqobat ustunligi, bozor imkoniyatlari, qandolat mahsulotlari, bazaviy marketing strategiyalari muqobil strategiya, narx 
strategiyasi taqsimot strategiyasi, narx siyosati, assortiment turlari.
Abstract: This scientific article was scientifically studied in filling the market with confectionery products, the production of 
quality confectionery products, the study of consumer preferences, the development of the confectionery market on the 
basis of marketing strategies, the requirements of the population for confectionery products, providing the population with 
quality confectionery products of the required size and wide range, setting a reasonable price for confectionery products 
of the, proposals and recommendations for the development of systemic measures for state support, regulation and con
trol of the development of the confectionery market have been developed.

Key words: consumer market, food market, population demand, regulation, control, marketing startup, competitive 
advantage, market opportunities, confectionery, base marketing strategies alternative strategy, price strategy distribution 
strategy, price policy, assortment types.
Аннотация: В данной научной статье проводится анализ содержания кондитерских изделий на рынке продоволь
ственных товаров, рассматривается производство высококачественных кондитерских продуктов, изучаются пред
почтения потребителей, исследуется развитие рынка кондитерских изделий с применением маркетинговых стра
тегий, а также выявляются потребности населения в данной категории товаров. На основе проведенного анализа 
разработаны рекомендации и предложения по обеспечению населения необходимым объемом и разнообразием 
высококачественных кондитерских продуктов. Также предлагаются меры по установлению адекватных цен на 
кондитерскую продукцию, поддержке местных производителей со стороны государства и стимулированию раз
вития рынка кондитерских изделий. В рамках предложений также обсуждается создание системы регулирования 
и контроля с целью обеспечения стабильности и качества предлагаемых продуктов.

Ключевые слова: потребительский рынок, продовольственный рынок, спрос населения, регулирование, контроль, 
маркетинговая стратегия, конкурентное преимущество, рыночные возможности, кондитерские изделия, базовые 
маркетинговые стратегии, альтернативная стратегия, ценовая стратегия, стратегия дистрибуции, ценовая поли
тика, виды ассортимента.

K I R I S H
Jahonda ro‘y berayotgan ijtimoiyiqtisodiy jarayonlar, global beqarorlikning kuchayishi mamlakatlar iste’mol 

bozorini sifatli oziqovqat tovarlari bilan to‘ldirish, aholisini yetarli darajadagi oziqovqat mahsulotlari bilan 
ta’minlash, xususan, oziqovqat xavfsizligini ta’minlash borasidagi ilmiy izlanishlarni taqozo etmoqda. Aholini 

xavfsiz, to‘yimli va yetarli darajadagi oziqovqat mahsulotlari bilan ta’minlash, oqilona iste’molini tashkil etish, 
ovqatlanish madaniyatini oshirish, iste’mol bozorini oziqovqat tovarlari bilan to‘ldirish, oziqovqat mahsulotlari 
ishlab chiqaruvchi korxonalar faoliyatini marketing strategiyalari asosida rivojlantirish, iste’mol bozorini rivoj
lantirishda innovatsion yondashuvlar va raqamli texnologiyalardan foydalanish, oziqovqat tovarlariga ta labni 
to‘laroq qondirishda marketing tadqiqotlari samaradorligini oshirish, oziqovqat xavfsizligini ta’minlashda mar
keting tamoyillaridan foydalanish, oziqovqat tovarlari bozorini rivojlantirishning marketing strategiyalarini ishlab 
chiqish bu boradagi ilmiy tadqiqotlarning ustuvor yo‘nalishlari hisoblanadi.

Iste’mol bozorini oziqovqat tovarlari bilan to‘ldirish, oziqovqat xavfsizligini ta’minlash, respublikada barqa
rorlikni ta’minlashning muhim omillaridan hisoblanadi. Oziqovqat xavfsizligini ta’minlashda qishloq xo‘jaligi 
muhim o‘rin tutadi. Bu borada O‘zbekiston Respublikasi Prezidenti Sh.Mirziyoyev O‘zbekiston Respublikasi 
Oliy Majlisi Qonunchilik palatasining qo‘shma majlisdagi nutqida “Qishloq xo‘jaligini isloh qilish va oziqovqat 
xavfsizligini ta’minlash masalalari, hech shubhasiz, biz uchun eng muhim vazifalardan biri bo‘lib qoladi” [1], deb 
ta’kidlab o‘tganlar.

Mamlakatimizda amalga oshirilayotgan oziqovqat xavfsizligini ta’minlashga qaratilgan choratadbirlar 
bosqichmabosqich o‘z samarasini berayotganligini davlatimizning global reytinglarda o‘z o‘rnini yaxshilab 
olayotganligidan ham ko‘rish mumkin. Birlashgan Millatlar Tashkilotining “Oziq-ovqat va qishloq xo‘jaligi tash
kiloti 2022yil uchun Global ochlik indeksi reytingini e’lon qildi. 121 ta mamlakat joy olgan mazkur reytingda 
O‘zbekiston ochlik darajasi past davlat deb topildi”.

Bugungi kunda jahon qandolat bozorida sog‘lom ovqatlanishga etibor kuchayishining tendensiyalari kuza
tilmoqda, xususan 2020-2023-yillarda xorijlik iste’molchilar ko‘proq yengil hazm bo‘ladigan shirinliklarni iste’mol 
qilishni xush ko‘rishdi. Qandolat mahsulotlari ishlab chiqaruvchi korxonalar esa ko‘proq asosiy e’tiborni tabiiy 
shakar o‘rnini bosuvchi qo‘shimchalarni ishlatishga harakat qilishmoqda.

Nielsen tadqiqotlari shuni ko‘rsatadiki, “iste’molchilarning 67 foizi kasallikning oldini olish uchun o‘z diyeta
sini faol ravishda kuzatib boradi, 39 foizi esa o‘z diyetasida shakar va yog‘ miqdorini cheklaydi. Iste’molchi 
odatlarining o‘zgarishi iste’molchi hatti-harakatlariga ta’sir qiladi: Rossiyadagi xaridorlarning 74 foizi ularni sotib 
olishdan oldin oziqovqat va ichimliklar tarkibini diqqat bilan o‘rganadi va iste’molchilarning taxminan 70 foizi 
zararli qo‘shimcha elementlarni o‘z ichiga olmaydigan mahsulotlar uchun ko‘proq pul to‘lashga tayyor turi
shadi” [2].

Shunday ekan, iste’molchilar tabiiy mahsulotlar, zararli qo‘shimcha va aromatizatorlarsiz va GMO siz qan
dolat mahsulotlarini afzal ko‘rishadi.

Qandolat mahsulotlari ishlab chiqaruvchi korxonalarda marketing faoliyatini tashkil etish, marketing strate
giyasini ishlab chiqish uchun tizimli marketing faoliyatini yo‘lga qo‘yish bo‘yicha choratadbirlarni o‘z ichiga 
olgan dasturlarni ishlab chiqish taklif etiladi. Buning uchun avvalombor bu dasturlarni tuzishda ochiqlik, tizim
lilik, aniqlik va tezkorlik tamoyillari asosida yondashish kerak. Bu tamoyillarning amal qilishi maqsadga yo‘nal
tirilgan marketing strategiyasini nafaqat ishonchli puxta bo‘lishini, balki kelajakda yaxshi o‘ylangan boshqaruv 
qarorlarini qabul qilish, bozorda korxonaning pozitsiyasini ham mustahkamlashni ta’minlaydi.

Bugungi kunda iqtisodiyotning barqaror sur’atlarda rivojlanishi iste’mol bozorini oziqovqat tovarlari,  
shuningdek, qandolat mahsulotlari bilan to‘ldirish va aholini ushbu mahsulotlar bilan ta’minlashga bog‘liqdir.

Qandolat mahsulotlari bozorini rivojlantirish, sifatli qandolat mahsulotlari ishlab chiqarish, iste’molchilarning 
xohishistaklarini o‘rganish asosida talablarini to‘laroq qondirishda marketing strategiyalaridan samarali foyda
lanish maqsadga muvofiqdir.

M A V Z U G A  O I D  A D A B I Y O T L A R  T A H L I L I
Aholining iste’mol tovarlariga bo‘lgan ehtiyojini qondirilish darajasini oshirish aholi turmush farovonligining 

asosiy ko‘rsatkichlaridan biri bo‘lib hisoblanadi. Fikrimizcha, iste’mol tovarlari bozorining holati, uning rivojla-
nishi bir tomondan, iqtisodiyot barqarorligining ko‘rsatkichi sifatida ifodalanadi. Boshqa tomondan esa ma’lum 
bir darajada davlat ijtimoiy siyosatining natijalarini namoyon etadi. Shunday ekan, iste’mol tovarlari bozorini, 
shuningdek ichki iste’mol bozorini oziqovqat tovarlari bilan to‘ldirishni va uning rivojlanishini belgilash milliy 
iqtisodiyotning rivojlanish yo‘nalishlarini aniqlashga yordam beradi.

Oziqovqat tovarlari bozorining mazmun mohiyati, ijtimoiyiqtisodiy rivojlanishi, unga ta’sir etuvchi omillarni 
baholashdagi uslubiy yondashuvlarda alohida yagona bir fikrga erishilmagan. Oziq-ovqat tovarlari bozori 
tushun chasiga olimlar turli xil yondashuvlar asosida ta’rif berishgan.

L.A.Aliyeva va T.Svetlorusovalar oziq-ovqat tovarlari bozorini “Qishloq xo‘jaligi, qayta ishlash va oziq-ovqat 
iste’molchilari o‘rtasidagi vositachi” sifatida ta’riflaydi [3].

P.T.Burdukov esa oziq-ovqat tovarlari bozoriga majmuaviy yondashib, uni “Mamlakat qishloq xo‘jaligida 
ozuqa, xom ashyo va tayyor oziqovqatni siljitish bo‘yicha amalga oshirilayotgan bitimlar, eksportimport ope
ratsiyalari hamda shu bilan bog‘liq ijtimoiyiqtisodiy munosabatlar majmui” sifatida ifodalaydi [4].

V.D.Goncharov bozor elementlarini to‘liq aks ettirishga harakat qilib, oziqovqat tovarlari bozorini “oziq
ovqat tovarlarini ishlab chiqarish va taqsimlash jarayonida vujudga keladigan xo‘jalik yurituvchi subyektlarning 
xaridor va sotuvchi tanlashdagi, narx belgilashdagi va mablag‘ shakllantirishdagi erkinlik bilan tavsiflanadigan 
iqtisodiy munosabatlar tizimi” deb ataydi [5]. N.P.Ketova esa shu tarifni to‘ldirib, “axborotdan foydalanish” ni ham 
qo‘shadi [6].

Yu.B.Kostrova oziqovqat tovarlari bozoriga dinamik tizim deb qaraydi: “Mahsulot sifati va narxi nazorat 
qilinib, ishlab chiqaruvchi va iste’molchi o‘rtasidagi mustahkam aloqa, mutanosib ravishdagi ishlab chiqarish va 
yetkazishdagi dinamik tezkor tizimdir” [7].

S.U.Nuraliyev va D.S.Nuraliyevalar ham “Oziq-ovqat ishlab chiqarish, tashish, saqlash va sotish sohasida 
vujudga keladigan iqtisodiy munosabatlar tizimi” deb ta’riflaydi [8].

O.N.Fetyuxina esa, oziq-ovqat tovarlari bozori tushunchasini yoritishda “sotsium” (tabaqalanish) va “raqo
batda ustunlik” kabi kategoriyalarni qo‘llab quyidagicha ta’rif beradi: “Raqobat ustunliklari ko‘rinishidagi keskin 
ta’sir ko‘rsatadigan jamiyat hayotini ijtimoiyiqtisodiy ta’minlash tizimi, uning asosiy tarkibiy qismlari oziq
ovqatga bo‘lgan biologik ehtiyojlar, shuningdek, aholining to‘lov qobiliyati va milliy ishlab chiqarish va import 
orqali shakllanadigan taklif tufayli noelastik talabdan iborat” [9].

G.M.Zinchuk esa, “oziqovqat bozorini oziqovqat xom ashyosi va oziqovqat mahsulotlarini ishlab chiqarish, 
taqsimlash, almashish va iste’mol qilishni qamrab oluvchi iqtisodiyotning tarkibiy qismi, sifatida belgilaydi” [10].

Shu bilan birga, aksariyat mualliflar oziq-ovqat bozori mohiyatining muhim qismini aks ettirishiga qaramay, 
ishlab chiqarish siklining bosqichlari o‘rtasida qayta aloqalarning mavjudligi va namoyon bo‘lishini ko‘rsatib 
o‘tishmagan.

Ba’zi mualliflar oziq-ovqat bozorini murakkab iqtisodiy tizim sifatida ta’riflaydilar, masalan, S.S.Vorokov 
quyidagi ta’rifni beradi: “Oziqovqat bozori – bu tovarpul munosabatlaridan talab va taklifning bozor mexanizm
lari orqali maksimal foydalanish asosida mazkur hudud aholisining oziqovqatga bo‘lgan ehtiyojlarini qondirish 
maqsadini ko‘zlovchi murakkab ko‘p bosqichli tashkiliyiqtisodiy tizimdir” [11].

Biz muallifning oziq-ovqat bozorini ko‘p bosqichli tizim sifatida qayd etish haqidagi fikriga qo‘shilamiz, 
ammo shuni hisobga olish kerakki, oziqovqat bozorida barter munosabatlari ham amalga oshirilishi mumkin, 
bu esa oziqovqat bozoridagi haqiqiy vaziyatni aks ettirmaydi.

I.G.Ivolga fikricha, “Oziq-ovqat tovarlari bozori bu - davlat agrar siyosati va xalqaro integratsiya jarayonlari 
ta’siri bilan shakllanadigan, ichki ishlab chiqarish va import hisobiga aholini yetarli hajmdagi iste’mol mahsu
lotlari bilan ta’minlash, qishloq xo‘jaligi xom ashyosi va ozuqa mahsulotlari ishlab chiqarish, saqlash va siljitish 
bo‘yicha bozor subyektlari o‘rtasidagi o‘zaro munosabatlar tizimidir” [12].

Iste’mol tovarlari bozori bugungi kunda yirik makroiqtisodiy ahamiyatga ega va uning holati talab va taklif 
nisbatida aholi moddiy iste’moli darajasida, daromad va xarajatlarida, iqtisodiyotning tarkibiy tuzilishida o‘z aksini 
topadi. Iste’mol bozorini nazariy va amaliy jihatlarini o‘rganishda uning ehtiyoj (talab), taklif va baho elementlarini 
ham o‘rganish maqsadga muvofiq hisoblanadi. Bu elementlar esa, marketing faoliyatining ham asosidir.

Iste’mol tovarlari bozori ko‘plab mahalliy va xorijiy iqtisodchi olimlar tomonidan tadqiq etilgan hamda uni 
tavsiflashga nisbatan ta’riflar shakllantirilgan (1-jadval).

1-jadval: “Iste’mol bozori” tushunchasiga berilgan ta’riflar

Muallif Iste’mol bozoriga berilgan ta’riflar Manba

F. Kotler
Iste’mol bozori – shaxsiy iste’mol uchun tovarlar 
va xizmatlarni sotib oladigan yoki boshqa yo‘l bilan 
oladigan jismoniy shaxslar va uy xo‘jaliklaridir.

Котлер Ф. Основы маркетинга. –М.: 
Вильямс, 2007. – c.140. 

Jan Jak Lamben Iste’mol tovarlari “minimum kuch sarflagan holda oz 
miqdorda teztez xarid qilinadigan iste’mol tovarlaridir”.

Ламбен Ж. Ж. Стратегический 
маркетинг. - СПб.: Наука, 1996. –c. 
416.

Gary Armstrong
Iste’mol bozorlari shaxsiy iste’mol uchun tovarlar 
va xizmatlar sotib oladigan jismoniy shaxslar va uy 
xo‘jaliklaridir.

Gary Armstrong, Philip Kotler, Valerie 
Trifts, Lilly Anne Buchwitz, David 
Gaudet. Marketing: an introduction. 
Sixth Canadian edition.–Canadа.: 
Pearson, 2017. –p.123.

Ye. Yu. Alekseycheva,
M. D. Magomedov,
I. B. Kostin

Iste’mol bozori bu iste’mol tovarlari ya’ni shaxsiy va 
jamoaviy ehtiyojlar uchun yoki noishlab chiqarish 
sohasida foydalaniladigan mahsulotlar va tovarlarni 
sotib olish va sotish jarayoni amalga oshiriladigan tovar 
aylanma bozoridir.

Е. Ю. Алексейчева, М. Д. 
Магомедов, И. Б. Костин. 
Экономика организации 
(предприятия).–М.: Дашков, 2013. 
–с.35. 

A. Xosking

Bozor odamlar tovar va xizmatlarni sotish yoki sotib 
olish maqsadida bevosita yoki o‘z vositachilari orqali 
mavjud bo‘ladi; bu jismoniy shaxslar yoki uy xo‘jaliklari 
tomonidan shaxsiy iste’mol uchun sotib olingan yoki 
ijaraga olingan tovarlar va xizmatlar bozorini ifodalaydi. 
Bu yerda iste’molchi xattiharakatlarida iqtisodiy omillar 
bilan bir qatorda ijtimoiyiqtisodiy jihatlar ham mavjud.

Ф.Хоскинг. Курс 
предпринимательства. 
Практическое пособие. –М.: 
Международнsе отношения, 1993. – 
c. –104-105.

A. Soliyev

Iste’mol tovarlari bozori  aholining shaxsiy ehtiyojini 
qondiruvchi va hayot kechirishi uchun uyro‘zg‘orini 
jihozlash maqsadida xarid qilinuvchi oziqovqat va 
nooziqovqat mahsulotlarini oldisotdi munosabatlari 
majmuini o‘z ichiga oladi.

Soliyev A. Marketing. –T.: O‘qituvchi, 
1997, –9b.

Mazkur yo‘nalishda tadqiqotlar olib borgan ayrim mahalliy olimlarning yondashuvlariga to‘xtaladigan 
bo‘lsak, A.Soliyev “Iste’mol tovarlari – aholining kundalik hayot kechirishi uchun zarur bo‘lgan va uy-joyini jihoz-
lashga ishlatiladigan (oziq-ovqat, dori-darmon va nooziq-ovqat) tovarlaridir”, deb tavsiflagan [13].

Oziq-ovqat tovarlari bozorining mavjud ta’riflaridan ayrim kamchiliklarni ko‘rsatib o‘tishni maqsadga 
muvofiq deb hisoblaymiz. Masalan, S.U.Nuraliyev va D.S.Nuraliyevalar, Yu.B.Kostrova hamda A.L.Aliyeva va  
T.Svetlorusovalarning ta’riflari. Ular bergan ta’rifda oziq-ovqat tovarlari bozorining xususiyatlari e’tiborga 
olinmagan va har qanday bozorga qo‘llanadigan umumiy ta’rifga o‘xshab qolgan. P.T.Burdukov oziq-ovqat 
tovarlari bozorining muhim tarkibiy qismi bo‘lgan infratuzilmani hisobga olmagan. V.D.Goncharov hamda  
N.P.Ketovalarning ta’riflari qisman o‘zgarishlar bilan bir-birini takrorlaydi.

I.G.Ivolga oziqovqat tovarlari bozoriga davlat siyosati va aholini xalqaro standartlarda belgilangan me’yor
larda oziqovqat mahsulotlari bilan ta’minlanishini hisobga olgan holda to‘liqroq ta’rif beradi.

Bizning fikrimizcha, berilgan ta’riflarda globallashuv omili, pandemiya, oziq-ovqat tovarlari bozorining xusu-
siyatlari hisobga olinmagan. Jumladan, qishloq xo‘jaligi ishlab chiqarishini ichki oziqovqat tovarlari bozorini 
to‘ldirishga va kon’yunkturasiga integratsion jarayonlarning ta’siri hisobga olinmagan. Shulardan kelib chiqib, 
biz oziq-ovqat tovarlari bozoriga nisbatan o‘z mualliflik ta’rifimizni shakllantirdik.

Fikrimizcha, oziq-ovqat tovarlari bozori – bu sotuvchi va xaridorlarning o‘zaro faoliyatini belgilovchi, ishlab 
chiqarish hajmi va tarkibida zarur sifat va narxga erishishni ta’minlovchi tizim bo‘lib, birlamchi va ikkilamchi 
qayta ishlangan oziqovqat resurslarini oqilona shakllantirishga asoslangan iqtisodiy munosabatlarni tashkil 
etuvchi faoliyatdir. Shuningdek, ishlab chiqaruvchilar, bozor infratuzilmasi subyektlari va iste’molchilar guruhlari 
ichida oziqovqat mahsulotlariga talab va taklifni shakllantiruvchi iqtisodiy munosabatlar tizimidir.

T A D Q I Q O T  M E T O D O L O G I YA S I
Maqolada bozorni qandolat mahsulotlari bilan to‘ldirishda marketing strategiyalaridan foydalanishdagi 

mavjud muammolarni ilmiy jihatdan o‘rganish, qiyosiy solishtirish, statistik ma’lumotlarni o‘rganish va iqtisodiy 
jihatdan taqqoslash va tahlil qilish, mantiqiy fikrlash, ilmiy abstraksiyalash, analiz va sintez, induksiya va deduk
siya usullaridan keng foydalanilgan.

T A H L I L  V A  N A T I J A L A R
Iqtisodiyotda raqobat kuchayib borayotgan sharoitda ishlab chiqarishni rivojlantirishning asosi ishlab chiqa

rish imkoniyatlarini bozor talablari bilan uyg‘unlashtirishdir. Har qanday ishlab chiqaruvchining oldida bunday 
vazifani hal etish zaruriyati turadi. Lekin bu vazifani hal etish yo‘llari turlicha bo‘lishi mumkin:

birinchidan, ishlab chiqarishga asoslangan yondashuv tarafdorlari bunday vazifani mavjud ishlab chiqarish 
salohiyatidan samarali foydalangan holda amalga oshiradilar;

ikkinchidan, sotuv bilan shug‘ullanuvchi xizmatlar oldiga ishlab chiqarilgan mahsulotni sotish vazifasi 
qo‘yiladi;

uchinchidan, marketingga asoslangan yondashuvda esa ishlab chiqarish dasturlarini shakllantirish aso
sida sotuvni bashorat qilish ko‘zda tutiladi.

Marketingga asoslangan yondashuvda marketing xizmati tomonidan bozorni o‘rganish, bozorni segment
lash, iste’molchilarning xulqatvorini tadqiq qilish asosida olingan ma’lumotlardan foydalaniladi. Lekin shuni 
ham yodda tutish zarurki, “Marketing keskin raqobat va to‘yingan bozor sharoitidagina amalga oshadi. Aynan 
shunday sharoitdagina, uning tamoyillari ishlab chiqarishni foydaliligini, firma (korxona)ning o‘sishi va rivoj-
lanishini ta’minlashni mumkin bo‘lgan yagona yo‘li bo‘lib hisoblanadi” [14]. Demak, zamonaviy marketingning 
asosiy maqsadi qondirilmagan talabni aniqlash va shu asosda ishlab chiqarishni aynan shu talabni qondirishga 
qaratish, xaridorlarning haqiqatda talabi bo‘lgan mahsulotlarni ishlab chiqarish hamda sotishni ta’minlashdir.

Globallashuv sharoitida zamonaviy marketingning asosiy elementlaridan biri bozorni segmentlash hisobla
nadi. Bunda birinchi navbatdi iste’molchini o‘rganish maqsad qilib qo‘yiladi.

Fikrimizcha, ishlab chiqaruvchi korxonalar biznesda muvaffaqiyatga erishishlarida iste’molchining roli beqi
yosdir. Sotuv va ishlab chiqarish hajmlari, shuningdek, tovarlar assortimenti ularning talablariga ko‘ra shakl
lantiriladi. Bozorda o‘z o‘rnini topish, ishlab chiqarish va savdo siyosatini olib borish uchun iste’molchilarning 
ehtiyoj va talablarini tadqiq qilish hamda ishlab chiqarilayotgan mahsulot bozorning qaysi segmentiga yo‘nlatiril
ganiligi ham bilish maqsadga muvofiq. Lekin yuqorida ta’kidlaganimizdek, talabni amalga oshirish uchun ma’lum 
miqdordagi daromadlar, pul mablag‘lari mavjudligi talab etiladi. Xaridor o‘z daromadlari doirasida tovarlar xarid 
qiladi va xizmatlardan foydalanadi.

Respublikamizda hozirgi paytda iste’molchilar xulq-atvorlarini o‘rganishda marketing tadqiqotlarini o‘tka
zish uslubiyatini ishlab chiqish dolzarb masalalardan biri bo‘lib hisoblanadi. Lekin, bunday vazifani amalga 
oshirishda fikrimizcha, avval iste’molchilar xulq-atvorini boshqarishning marketing tadqiqotlari konsepsiyasini 
yaratish zarur deb hisoblaymiz va ular quyidagilardan iborat bo‘lishi maqsadga muvofiqdir:

1. Qandolat mahsulotlari bozorini rivojlantirish maqsadida iste’molchilarning xulqatvorlarini o‘rganish 
zarurligini va marketing tadqiqotlarining ahamiyatini asoslab berish;

2. Iste’molchilarni u yoki bu qandolat mahsulotini xarid qilishga undovchi mezonlarni belgilash;

3. Xaridor tomonidan qandolat mahsulotlari majmuasini ularning har bir shaxs uchun muhimligiga ko‘ra 
guruhlarga ajratish;

4. To‘lovga qobillik darajasiga ko‘ra aholini guruhlarga ajratish;

5. Xaridorlarning har bir guruhi tomonidan qandolat mahsulotlari xarid qilish tartibini aniqlash;

6. Iste’molchilar xulqatvorini boshqarishning imitatsion modelini yaratish.

Qandolat mahsulotlari bozorini marketing strategiyalari asosida rivojlantirish va uni tartibga solishning 
asosiy maqsadi bu aholining qandolat mahsulotlariga bo‘lgan talablarini to‘laroq qondirish va pirovardida aholi
ning turmush darajasini oshirishdan iboratdir. Ushbu maqsadga erishish uchun quyidagi vazifalarni amalga 
oshirish lozim:

● aholini zarur hajmda va keng assortimentda sifatli qandolat mahsulotlari bilan ta’minlash:

● aholining zarur hajmdagi qandolat mahsulotlarini xarid qilishining iqtisodiy imkoniyatlarini ta’minlash;

● asosiy qandolat mahsulotlariga oqilona narx belgilash;

● mahalliy qandolat mahsulotlari ishlab chiqaruvchilarni qo‘llab quvvatlash;

● qandolat mahsulotlari bozorini rivojlantirishni davlat tomonidan qo‘llabquvvatlash, tartibga solish va 
nazorat qilish bo‘yicha tizimli choratadbirlarni ishlab chiqish.

Demak, qandolat mahsulotlari bozorining xususiyatlari va uning vazifalari hamda mavjud iqtisodiyshartsha
roitlar ushbu bozorni va uning rivojlanishini davlat tomonidan tartibga solish zarurligini taqozo etadi.

Davlat tomonidan tartibga solish qandolat mahsulotlari bozorini rivojlantirishning umumiy konsepsiyasidan 
kelib chiqib bir necha yo‘nalishlarda amalga oshirilishi maqsadga muvofiqdir. Mamlakatning oziq-ovqat ta’mi
noti sohasidagi manfaatlari – oziqovqat xavfsizligini ta’minlaydigan maqsadlar majmuidir. Bu maqsadlarga 
erishish uchun bu borada yagona davlat siyosatini amalga oshirish, ichki iste’mol bozorini oziqovqat tovar
lari, xususan qandolat mahsulotari bilan to‘ldirish, oziqovqat xavfsizligini ta’minlashning maqsadli dasturlarini 
ishlab chiqishga qaratilgan bo‘lishi kerak.

Qandolat mahsulotlari bozorini marketing strategiyalaridan foydalanish asosida rivojlantirishning obyektiv 
zarurligi quyidagi omillar bilan bog‘liq:

● bu bozorda aholining eng muhim zaruriy ehtiyojlari bilan birga iqtisodiy, ijtimoiy va boshqa manfaat
lari to‘plangan. Qandolat mahsulotlari bozorini rivojlantirishda ushbu xususiyatlarni ham hisobga olish 
maqsadga muvofiq hisoblanadi;

● oziqovqat tovarlari bozorini rivojlantirish dasturlarini ishlab chiqishda bozor holati va rivojlanishini mar
keting tadqiqotlari asosida samarali o‘rganish.

Oziqovqat tovarlari bozorida marketingning zamonaviy yondoshuvlari aholining oziqovqatga bo‘lgan ehti
yojlarini yuqori darajada sifatli qondirishni taqozo qiladi.

Shuning uchun bizning fikrimizcha, oziq-ovqat tovarlari bozorini boshqarishda marketing strategiyala
rini qo‘llash muhim hisoblanadi. Bunday strategiyalarni qo‘llash bozor salohiyatini va xususiyatlarini batafsil 

aniqlashga hamda mavjud ehtiyojlarni to‘laroq qondirishga yordam beradi. Jamiyat taraqqiyoti ehtiyojlarining 
ham xilma xillashuvi, rivojlanishiga olib keladi. Bu esa, ushbu ehtiyojlarni ta’minlash uchun boshqarish funksi
yalarini ham shu kabi takomillashtirish hamda muvofiqlashtirish zaruriyatini yuzaga keltiradi.

Bozorni aholi ehtiyojlari uchun mos bo‘lgan qandolat mahsulotlari bilan to‘ldirishda quyidagilarni hisobga 
olish maqsadga muvofiq:

● qandolat mahsulotlariga bo‘lgan ehtiyojlarni tabaqalash hamda ularning aholi muayyan guruhlari uchun 
ahamiyatini aniqlash;

● aholining alohida toifalari bo‘yicha qandolat mahsulotlari iste’mol xususiyatlarini aniqlash;

● qandolat mahsulotlariga bo‘lgan ehtiyojni qondirish darajasiga qarab iste’molchilarni segmentlash.

Qandolat mahsulotlari bozorini o‘rganish hamda bozorni marketing strategiyalarini qo‘llagan holda tartibga 
solish bo‘yicha olib borilgan tadqiqotlar natijasida qandolat mahsulotlari bozorida marketing strategiyalarini 
qo‘llashning quyidagi asosiy maqsadlarini ajratib ko‘rsatish mumkin:

● hududning turli salohiyatidan samarali foydalangan holda aholining sifatli qandolat mahsulotlariga 
bo‘lgan ehtiyojlarini imkon qadar to‘liq qondirish;

● bozorni o‘rganish va xalqaro aloqalarni kengaytirish orqali yangi bozorlarni egallash;

● zamonaviy texnologiyalar va xorijiy tajribalarni qo‘llagan holda qandolat mahsulotlari sifatini oshirish 
hamda assortimentini kengaytirish;

● qandolat mahsulotlari bozorida talab va taklif o‘zgarishlari hamda to‘lovga qobiliyatlilikni tahlil qilish 
asosida qandolat mahsulotlari bozori taraqqiyotining asosiy yo‘nalishlarini aniqlash.

Qandolat mahsulotlari bozorida ishlab chiqaruvchi korxonalar o‘z maqsadlarini umummilliy maqsadlari 
bilan muvofiqlashtirishlari lozim hisoblanadi. Muvofiqlashtirish esa marketing orqali amalga oshirilib, bu ishlab 
chiqaruvchilar va boshqaruv tuzilmalari o‘rtasidagi bog‘lovchi vosita bo‘lib xizmat qiladi. Mazkur jarayon o‘zaro 
axborot almashuv orqali amalga oshirilib, uning to‘g‘ri tahlil etilishi asosiy maqsadga erishishga yo‘naltirilgan 
qarorlar qabul qilish imkonini beradi.

Qandolat mahsulotlari bozorini boshqarishda marketingning o‘zaro aloqasini o‘rganishda shuni qayd etish 
lozimki, hududni ijtimoiyiqtisodiy rivojlantirishni boshqarish iste’molchilar ehtiyojlarini ta’minlanishini boshqa
rishni nazarda tutadi. Bunda boshqaruv qandolat mahsulotlariga talab hamda unga to‘lovga qodir talab orqali 
amalga oshiriladi.

Qandolat mahsulotlari bozorini marketing strategiyalari asosida rivojlantirishda uning ijtimoiy yo‘naltiril
ganligini ham hisobga olishi lozim. F.Kotler ushbu yo‘nalishlarni korxona imkoniyatlarini muayyan faoliyatga 
birlashtirish imkonini beruvchi marketing konsepsiyalari sifatida ta’riflagan.

Qandolat mahsulotlari bozori rivojlanishi jarayonida ishlab chiqaruvchilar o‘z imkoniyatlarini mahsulot sifa
tini, uning ishlab chiqarish xususiyatlarini, mahsulot o‘ramini yaxshilashga, ularning assortimentini kengayti
rishga qaratadilar. Bugungi kunda mazkur konsepsiyaning yanada rivojlanishi iste’molchilarning ehtiyojlarini 
to‘liqroq qondirishga imkon beradi.

Bozorning xilma xil qandolat mahsulotlari bilan to‘ldirilganligi iste’molchilar uchun tanlov imkoniyatini ken
gaytiribgina qolmay, ishlab chiqaruvchilar uchun ulkan raqobatni yuzaga keltiradi. Xususan, ishlab chiqaruv
chilar mahsulotni sotish shakllari hamda usullarini takomillashtirish, oqilona narx siyosatini amalga oshirish 
borasida choratadbirlarni ishlab chiqishlari lozim.

Oziqovqat mahsulotlarini ishlab chiqaruvchilar hamda iste’molchilar manfaatlarining o‘zaro mos kelishini 
aniqlash, shuningdek iste’molchilarning ehtiyojlarini qondirish uchun ijtimoiy yo‘naltirilgan marketingni rivojlan
tirish talab etiladi (1rasm).

Oziqovqat bozorini qandolat mahsulotlari bilan ta’minlashda iste’molchilarining xohishistaklarini o‘rganish 
natijasida quyidagilarga e’tibor qaratish lozim:

● iste’molchilarning qandolat mahsulotlariga munosabatlari ijobiyligi, ular ayniqsa tort va shokolad mah
sulotlarini sevib iste’mol qilishi aniqlandi. Qandolat mahsulotlari iste’molchilari ongida tort va shokolad 
mahsulotlari yoqimli histuyg‘ular, ya’ni to‘yhasham, uchrashuv, bayramlar, mehmon kutish va meh
monga borish kabi yoqimli urfodatlarimiz bilan bog‘liq;

● qandolat mahsulotlari iste’molchilari kayfiyatni ko‘tarish uchun ham shirinliklarni sotib olishliklarini bildi
rishdi. Haqiqatan ham qandolat mahsulotlari iste’molchilarga kayfiyatni ko‘tarish, ruhiy holatni yax
shilash, stressni yengish uchun xizmat qiladi;

ISTE’MOL BOZORINI QANDOLAT MAHSULOTLARI BILAN TO‘LDIRISHDA IJTIMOIY 
YO‘NALTIRILGAN MARKETINGNI AMALGA OSHIRISH MEXANIZMI

JAMIYAT

O‘zbekiston iste’mol bozorini qandolat mahsulotlari bilan to‘ldirish va 
xavfsizligini ta’minlashMaqsad

Vazifalar:
● qonunchilik bazasini takomillashtirish orqali qandolat mahsulotlari bozorini davlat 

tomonidan tartibga solinishi (huquqiy tartibga solish);
● kam ta’minlangan aholi guruhlari qandolat mahsulotlari iste’molining minimal standartini 

ta’minlashga qaratilgan ijtimoiy siyosatni tartibga solish;
● qandolat mahsulotlari sifati va ular bilan savdo qilish qoidalariga rioya qilinishi ustidan 

davlat nazorati;
● qandolat mahsulotlarini standartlash va sertifikatlash, oziq-ovqat xavfsizlinini ta’minlash;
● qandolat mahsulotlari bozoridagi halol raqobatni qo‘llabquvvatlash;
● qandolat mahsulotlari ishlab chiqaruvchilarini qo‘llabquvvatlash.

QANDOLAT MAHSULOTLARINI ISHLAB CHIQARUVCHILAR

Maqsad Maqsadli segmentlarning ehtiyojlarini qondirish orqali ishlab 
chiqaruvchilarning daromadlarini oshirish

Vazifalar:
● iste’molchining istak va ehtiyojlarini qondirish, bozorni kengaytirish;
● korxonaning innovatsion siyosatini amalga oshirish, mahsulot assortimentini kengaytirish va 

uning yuqori sifatini ta’minlash;
● tovar harakatining samarali yo‘llarini ishlab chiqish va amalga oshirish;
● egiluvchan narx siyosati;
● marketing kommunikatsiyalari tizimini tashkil etish.

Maqsad

ISTE’MOLCHILAR

Iste’molchilarning qandolat mahsulotlariga ehtiyojini qondirish

Vazifalar:
● iste’mol tanlovi erkinligi asosida qandolat mahsulotlari bozorida iste’mol qarorlarini qabul qilish;
● qandolat mahsulotlarini xarid qilish (savdo jarayonini tashkil etish, qandolat mahsulotlari arzonligi, 

foydaliligi bilan “narxsifat” nisbati orqali qanoatlanishga erishish);
● qandolat mahsulotlari xavfsizligi va sifatiga bo‘lgan iste’molchilar huquqini amalga oshirish;
● qandolat mahsulotlarining tarkibi, xususiyatlari, saqlash va savdo qilish muddatlari to‘g‘risida ishon

chli axborot olish;
● inson salomatligi va organizmiga u yoki bu qandolat mahsulotlari iste’molining ta’siri to‘g‘risida bilim

larga ega bo‘lish.

1-rasm: Iste’mol bozorini qandolat mahsulotlari bilan to‘ldirishda ijtimoiy yo‘naltirilgan marketingni amalga 
oshirish mexanizmi

Manba: muallif tomonidan ishlab chiqildi.

● iste’molchilarning aksariyat qismi uchun qandolat mahsulotlari kundalik iste’mol tovarlari bo‘lib ulgurgan. 
Shuning uchun ham qandolat mahsulotlariga bo‘lgan talab barqaror hisoblanadi;

● iste’molchilarning qandolat mahsulotlarini sotib olish faolligi ko‘p jihatdan mahsulot narxiga bog‘liq hi 
soblanadi. Narxning oshishi xarid faolligining ham pasayishiga olib keladi;

● qandolat mahsulotlarini iste’mol qiluvchilarning ko‘pchiligi ularning biologik qiymatini oshirish orqali 
mahsulot assortimentini kengaytirishni ma’qullaydi;

● mahsulotning narxi va sifati qandolat mahsulotlarini sotib olish to‘g‘risida qaror qabul qilishdagi asosiy 
omillar bo‘lib hisoblanadi.

X U L O S A
Qandolat mahsulotlari iste’mol bozorida boshqa bozorlardagi kabi o‘zaro munosabatlar kompleksi shaklla

nadi. Uning o‘ziga xos jihati esa mazkur munosabatlar ijtimoiy yo‘nalishga ega hamda qator omillar bilan bog‘liq 
hisoblanadi. Quyida mana shu omillarni ko‘rsatib o‘tish mumkin:

● insonning asosiy ehtiyojlaridan biri deb qaraluvchi ijtimoiy ahamiyatga ega ehtiyojlarining qoniqtirilishi 
qandolat mahsulotlari bozori orqali ta’minlanadi;

● inson salomatligi va uning mehnatga layoqatliligining saqlanishida qandolat mahsulotlari iste’moli alo
hida o‘ringa ega;

● qandolat mahsulotlari bozorining turli jihatlari, xususan sifat, narxning hamyonbopligi, assortiment 
jamiyat taraqqiyoti holati hamda iqtisodiyotning ijtimoiy yo‘naltirilganligini ko‘rsatadi;

● iste’molchilar tomonidan muayyan talablarning, xususan xavfsizlik, tabiiylik, sifat, narx, savdo qilish 
sharoitlarining qo‘yilishi;

● iste’molchining manfaatlari ishlab chiqaruvchi uchun muhim ahamiyatga egaligini ko‘rsata bilish lozim.

Qayd etib o‘tilgan omillarning turli tumanligi ijtimoiyahloqiy marketingni qo‘llanilishiga to‘sqinlik qila olmaydi. 
Bunga sabab iste’molchilarning qandolat mahsulotlariga ehtiyojining to‘liq qondirilishi bo‘lib, u nafaqat ishlab 
chiqaruvchilar faoliyatining yuqori baholanishida, balki iste’molchiga ham, jamiyat uchun ham o‘zaro manfaatli 
va foydali bo‘lib hisoblanadi.

Ijtimoiy yo‘naltirilgan marketing modelining qator ijobiy jihatlarini quyidagilarda ko‘rish mumkin:

● ishlab chiqaruvchi va iste’molchi o‘rtasida munosabatlarning uyg‘unlashuvi;

● ishlab chiqaruvchilar orasida reytingning ortishi;

● aholi orasida tashkil etiladigan ijtimoiy qo‘llabquvvatlash dasturlari va hayriya tadbirlarda faol qat
nashish.

Taklif etilayotgan mazkur konsepsiyani amalga oshirishda qator usullar qo‘llanilib, ular tizimdagi qatnash
chilarning maqsadlariga erishishlariga ko‘makalashishlariga yo‘naltirilgan. Qayd etib o‘tilayotgan mexanizm 
xususiyatlari jamiyat, xususan, iste’molchilar, ishlab chiqaruvchilar manfaatlari xilma xil bo‘lsada, qandolat 
mahsulotlari bozorida ijtimoiy yo‘naltirilgan marketingni qo‘llashda uni tatbiq etishga imkon beradi.

Mexanizmning o‘ziga xos jihatlariga shundaki, u jamiyat, iste’molchilar manfaatlarini, ishlab chiqaru
vchilarning iste’molchilarga yo‘naltirilgan harakatlarini, axloq normalari hamda ijtimoiy mas’uliyatni amalga 
oshirishni o‘zida aks ettiradi.

Aholining xavfsiz, sifatli va narxi hamyonbop qandolat mahsulotlariga ehtiyojlarini qondirish qandolat mah
sulotlari bozoridagi ijtimoiy yo‘naltirilgan marketingning asosiy maqsadini tashkil etadi. Shu ma’noda, ko‘rib 
chiqilayotgan konsepsiya bozor uchun muhim ahamiyat kasb etadi. Chunki mazkur konsepsiya iste’molchilar, 
ishlab chiqaruvchilar va jamiyat manfaatlarini o‘zaro muvofiqlashtirgan holda amalga oshiriladi.

